
"DI SEBALIK SETIAP
HELAIAN, TERSELIT

DEDIKASI DAN SEMANGAT
PASUKAN REDAKSI SUARA

KEMAS UNTUK TERUS
MENYAMPAIKAN SUARASA

WARGA KEMAS"

-Editorial--Editorial-



DATUK MOHD HANAFIAH MAN
Ketua Pengarah
Jabatan Kemajuan Masyarakat (KEMAS)
Kementerian Kemajuan Desa dan Wilayah

Dari Meja
KETUA PENGARAH
Assalamualaikum WBT dan Salam Malaysia Madani

Alhamdulillah, dengan izin-Nya, kita kembali menerbitkan
edisi pertama  e-Majalah Suara KEMAS bagi tahun 2025. 

Lebih daripada sekadar penerbitan, majalah ini
mengangkat suara dan semangat seluruh bahagian di
KEMAS dalam menggalas amanah memperkasa
masyarakat melalui pendekatan pendidikan, kemahiran,
dan pembangunan berterusan.

Tahun 2025 menandakan lembaran baharu dalam usaha
kita memperkasa transformasi perkhidmatan, selari dengan
perkembangan teknologi, cabaran semasa dan harapan
rakyat yang semakin tinggi. Justeru, setiap langkah kita
harus terus berpaksikan nilai integriti, inovasi dan
inklusiviti.

KEMAS bukan sahaja menjadi peneraju pendidikan akar
umbi, malah pemangkin kepada pembinaan insan dan
komuniti berdaya saing. Kejayaan yang dicapai hari ini
adalah hasil sinergi antara warga kerja, komuniti setempat
dan rakan strategik yang sentiasa menyokong perjuangan
kami.

Saya menyeru semua warga KEMAS agar terus menyemai
semangat kerja berpasukan, memperkukuh profesionalisme
dan menzahirkan iltizam dalam setiap tindakan. Jadikan
setiap ruang dan peluang sebagai platform untuk mencipta
impak yang berpanjangan.

Akhir kata, setinggi-tinggi penghargaan kepada pasukan
editorial Suara KEMAS yang saban tahun memastikan
naskhah ini terus relevan, segar dan sarat dengan inspirasi. 

Sekian, terima kasih.

Sebagai media rasmi Jabatan, Suara KEMAS terus berperanan menjadi platform
perkongsian cerita kejayaan, inisiatif lapangan, dan aktiviti merentas negeri serta
bahagian yang membuktikan bahawa setiap anggota KEMAS, dari peringkat akar
umbi hingga ke pentadbiran, memainkan peranan penting dalam pembangunan
masyarakat.

Edisi kali ini juga memberi fokus kepada nilai kebersamaan, daya tahan dan inovasi
selaras dengan aspirasi jabatan untuk terus kekal relevan dan responsif dalam
landskap perkhidmatan awam yang sentiasa berubah.

Saya ingin merakamkan ucapan terima kasih kepada semua penyumbang artikel,
jurugambar lapangan, serta barisan editorial yang komited menyempurnakan
penerbitan ini secara dalam talian. Tanpa sumbangan anda, naskhah ini tidak akan
sampai kepada para pembaca.

Semoga e-Majalah Suara KEMAS terus menjadi milik kita bersama di mana di sini
tempat kita mendengar, memahami dan menghargai suara dan usaha semua.

Ketua Editor

NOTA KETUA EDITOR

Assalamualaikum dan salam sejahtera
kepada semua pembaca setia Suara
KEMAS,

Tahun baharu menandakan permulaan
yang segar, bukan sahaja dalam
perancangan dan pelaksanaan, tetapi
juga dalam cara kita menyampaikan
cerita, suara dan semangat warga KEMAS
kepada khalayak. 

Edisi sulung e-Majalah Suara KEMAS 2025
ini tampil dengan nafas baharu, bukan
sekadar pada wajah reka bentuk, malah
dalam pengisian yang lebih padat, inklusif
dan digital.



KUALA NERUS, 5 Jan. - Majlis
Penyerahan Kit Pembungkusan
dan Pelabelan Produk Usahawan
KEMAS Negeri Terengganu
berlangsung dengan jayanya di
Pusat Sumber KEMAS Telaga
Daing, Kuala Nerus. 

Majlis turut meraikan kejayaan 

lima usahawan KEMAS
Terengganu yang berjaya dalam
Program Pelabelan dan
Pembungkusan Tahun 2024,
yang bertujuan meningkatkan
daya saing, memperkukuh
jenama, serta menambah nilai
produk mereka di pasaran. 

Pengarah KEMAS Terengganu, 

Dr. Faridah Mat berharap program
ini dapat memberi impak positif
kepada usahawan KEMAS, bukan
sahaja dalam meningkatkan
kualiti produk tetapi juga dalam
memperluaskan pasaran dan
meningkatkan pendapatan
mereka. 

Beliau turut menekankan
kepentingan inisiatif ini sebagai
dorongan kepada lebih ramai
usahawan untuk terus maju
dengan bimbingan serta sokongan
yang disediakan oleh KEMAS.

FOTO : UKK KEMAS Terengganu  TEKS: Amir Othman

P E N Y E R A H A N  K I T
PEMBUNGKUSAN DAN PELABELAN
PRODUK USAHAWAN KEMAS NEGERI
TERENGGANU

MAJLIS 



KUALA TERENGGANU, 6 Jan. - Majlis
Mahabbatul al-Quran Kanak-Kanak Tabika
KEMAS Daerah Kuala Terengganu sesi
2024/2025 telah berlangsung dengan
penuh keberkatan di Masjid Kristal, Taman
Tamadun Islam. 

Majlis disempurnakan oleh Pengarah
KEMAS Negeri Terengganu, Dr. Faridah  
Mat bertujuan memupuk kecintaan kanak-
kanak terhadap al-Quran dan membina
asas keimanan yang kukuh. 

Pelbagai aktiviti seperti hafazan, bacaan al-
Quran, dan persembahan keagamaan
diadakan bagi mendidik generasi muda
dengan nilai murni berteraskan Islam.
Semoga program ini terus menjadi platform
melahirkan insan cemerlang dunia dan
akhirat.

MAH A B B A T U L
AL-QURAN KANAK-KANAK TABIKA

KEMAS DAERAH KUALA
TERENGGANU SESI 2024/2025

FOTO : UKK KEMAS Terengganu  TEKS: Amir Othman

MAJLIS 

𝗣𝗨𝗧𝗥𝗔𝗝𝗔𝗬𝗔, 9 Jan. - "Sudah tiba masanya untuk KEMAS
menggerakkan usaha secara kolektif dengan
menghimpunkan kepakaran dan pandangan dari pelbagai
pihak untuk menyelesaikan masalah, melaksanakan
program serta projek, dan bergerak seiring bagi mencapai
objektif yang lebih besar."

YAB Dato' Seri Dr. Ahmad Zahid Hamidi, Timbalan
Perdana Menteri & Menteri Kemajuan Desa Dan Wilayah
berkata demikian dalam ucapan sempena Program
Pemerkasaan Masyarakat Madani di Dewan Seri Lestari,
KKDW di sini hari ini.

 "Saya ingin melihat KEMAS melakukan anjakan strategik
dengan memperkukuh kerjasama bersama komuniti
setempat, agensi kerajaan, dan sektor swasta.

"Saya amat berbangga dengan pencapaian KEMAS,
termasuk pelaksanaan program TABIKA Pra Tahfiz
KEMAS yang berjaya menarik penyertaan 55,269 kanak-
kanak pada tahun lalu. Ini membuktikan komitmen kita
dalam melahirkan generasi al-Quran yang seimbang
sahsiah dan rohaninya," katanya lagi.

PROGRAM PEMERKASAAN
MASYARAKAT MADANI
KEMAS TAHUN 2025
FOTO & TEKS : UKK KEMAS Ibu Pejabat



PUTRAJAYA, 9 Jan – Barisan
Kepimpinan dari Kesatuan
Kakitangan KEMAS Semenanjung
Malaysia (KESATERIA) hari ini
membuat kunjungan hormat sebagai
tanda sokongan di atas pelantikan
Ketua Pengarah KEMAS, Datuk
Mohd Hanafiah Man .

Presiden KESATERIA, Mohd Zulkifli
Jusoh berkata, KESATERIA turut
menyambut baik cadangan
penambahbaikan skim perjawatan
oleh YBhg. Datuk Mohd Hanafiah
Man demi kebajikan kakitangan
kontrak di KEMAS.

“Ini turut menjadi agenda utama yang
diperjuangkan oleh KESATERIA sejak
sekian lama dan Alhamdulillah dengan
adanya saranan daripada Ketua Pengarah
KEMAS dan arahan daripada Ketua
Pengarah KEMAS dan arahan daripada
Timbalan Perdana Menteri, 

KUANTAN, 13 Jan. - Ahli Parlimen
Paya Besar, Dato' Indera Mohd
Shahar Abdullah, telah menyalurkan
67 unit Smart TV kepada TABIKA
KEMAS di Parlimen Paya Besar. 

Selain penyerahan peralatan,
perbincangan turut diadakan bagi
merancang kursus kemahiran
penggunaan Smart TV kepada guru-
guru Tabika KEMAS bertujuan melatih
pendidik dalam memanfaatkan
teknologi untuk menjadikan

 pembelajaran lebih interaktif dan kreatif. 

Perjumpaan ini juga membincangkan
langkah-langkah untuk memastikan
penggunaan Smart TV dapat
dioptimumkan dalam proses pengajaran
dan pemudahcaraan di TABIKA
KEMAS.

Inisiatif ini selaras dengan usaha
meningkatkan kualiti pendidikan awal
kanak-kanak melalui 

teknologi moden. Penggunaan
Smart TV dijangka memberi impak
positif terhadap penguasaan asas
membaca, menulis, mengira, dan
menaakul (4M) dalam kalangan
kanak-kanak.

Selain itu, usaha ini diharapkan
dapat memperkasa kemahiran
pendidik, melahirkan pencipta
kandungan kreatif, serta
meningkatkan mutu pendidikan
TABIKA KEMAS di Paya Besar.

 AHLI PARLIMEN PAYA BESAR SUMBANG 
67 BUAH SMART TV KE TABIKA KEMAS 

FOTO & TEKS : UKK KEMAS Pahang

KESATERIA SAMBUT BAIK CADANGAN 
PENAMBAHBAIKAN SKIM PERJAWATAN
KAKITANGAN KONTRAK KEMAS
FOTO & TEKS : UKK KEMAS Ibu Pejabat

Datuk Seri Ahmad Zahid Hamidi ini
diharap dapat dilaksanakan dengan
jayanya,” katanya.  

BEAUFORT, 22 Jan – Bagi melatih pendidik Masyarakat
KEMAS memanfaatkan teknologi dalam menjadikan
pembelajaran lebih interaktif dan kreatif, jabatan melalui
Unit Pendidikan Awal Kanak-Kanak telah menganjurkan
taklimat tatacara penggunaan Smart Board.

Taklimat ini turut bertujuan memastikan alat teknologi
seperti Smart Board dapat diaplikasikan secara optimum
dalam proses pengajaran dan pemudahcaraan (PdPc) di
Tabika.

Inisiatif ini juga menetapkan hala tuju kebolehgunaan
teknologi dalam pendidikan awal kanak-kanak, selari
dengan aspirasi Jabatan untuk melahirkan generasi celik
teknologi sejak peringkat awal.

Melalui pendekatan ini, penggunaan Smart TV dijangka
dapat memperkasa penguasaan asas membaca, menulis,
mengira dan menaakul (4M) dalam kalangan kanak-
kanak.

Program ini mencerminkan komitmen KEMAS dalam
meningkatkan mutu pendidikan awal melalui penerapan
teknologi moden di semua TABIKA KEMAS seluruh
negara.

FOTO & TEKS : UKK KEMAS Sabah

PERKASA PENGAJARAN & PEMBELAJARAN
INTERAKTIF DI TABIKA KEMAS



KUANTAN, 21 Jan. – Kemchill Cafe@KEMAS Smart
Cabin bertempat di Pusat Aktiviti KEMAS Soi (PAK SOI),
Kuantan dipilih sebagai lokasi bagi temubual eksklusif
dalam slot Selamat Pagi Malaysia, dengan fokus utama
kepada Projek KEMAS Smart Cabin.

Program ini bertujuan membantu usahawan desa melalui
penyediaan peralatan dan kelengkapan perniagaan
dalam konsep kabin. Di Pahang, tiga usahawan
bimbingan KEMAS telah menerima manfaat ini.

Selain itu, sesi temubual turut memberi pendedahan
mengenai peluang menyertai kelas kemahiran, kursus
Quick Win, dan kursus keusahawanan anjuran KEMAS. 

Pusat Aktiviti KEMAS Soi dipilih kerana ia menawarkan
pelbagai kemudahan seperti TABIKA, TASKA, Kelas
Jahitan, Pusat Keterampilan Diri, Pusat Sumber, serta
Kelas Literasi Komputer.

FOTO & TEKS : UKK KEMAS Pahang

CURI TUMPUAN CREW SELAMAT
PAGI MALAYSIA 

KEMCHILL CAFE@KEMAS
SMART CABIN



“Tempat ini sepatutnya menjadi ruang selamat
untuk anak-anak belajar dan bermain. Tapi
kini, ia seperti menunggu masa untuk roboh.
Saya tidak dapat bayangkan perasaan ibu

bapa yang terpaksa mempertaruhkan
keselamatan anak-anak demi pendidikan,”

Dalam lawatan yang sama 22 kanak-kanak
TABIKA KEMAS Kampung Lapasan hanya
menyewa di sebuah rumah kampung uzur juga
akan dipindahkan ke balai raya sementara yang
turut memerlukan kerja-kerja baik pulih segera.

“Tempat ini sepatutnya menjadi ruang selamat
untuk anak-anak belajar dan bermain. Tapi kini, ia
seperti menunggu masa untuk roboh. Saya tidak
dapat bayangkan perasaan ibu bapa yang terpaksa
mempertaruhkan keselamatan anak-anak demi
pendidikan,” katanya.

Beliau turut menzahirkan penghargaan kepada
para guru yang tetap komited menyampaikan ilmu
walaupun terpaksa mengajar dalam keadaan serba
kekurangan.

Langkah pemindahan ini diambil bagi memastikan
keselamatan dan kesejahteraan anak-anak terus
terjamin, sementara pihak KEMAS merancang
penambahbaikan jangka panjang terhadap fasiliti
pendidikan di kawasan terbabit.

KOTA KINABALU, 26 Jan. - Seramai 89 kanak-kanak
TABIKA KEMAS di Kampung Sabang akan
dipindahkan ke dewan komuniti berdekatan berikutan
keadaan premis sedia ada tidak lagi selamat didiami.

Keputusan ini diumumkan oleh Ketua Pengarah
KEMAS, Datuk Mohd. Hanafiah Man, selepas
mengadakan lawatan ke premis berkenaan yang
terletak di kawasan perkampungan atas air.

Menurut beliau, keadaan bangunan TABIKA tersebut
amat daif dengan struktur yang hampir roboh dan atap
yang bocor, sekali gus membahayakan keselamatan
kanak-kanak dan tenaga pengajar.

111 KANAK-KANAK
DIPINDAHKAN
FOTO & TEKS : UKK KEMAS Sabah

TABIKA DAIF



PUTRAJAYA, 27 Jan. - KEMAS sedang menjalankan
kajian secara menyeluruh berhubung keperluan naik
taraf dan baik pulih 10,616 kelas TABIKA KEMAS di
seluruh negara.

Kajian ini selaras dengan arahan Timbalan Perdana
Menteri yang juga Menteri Kemajuan Desa dan
Wilayah (KKDW), Dato’ Seri Dr Ahmad Zahid Hamidi,
supaya satu Memorandum Jemaah Menteri (MJM)
disediakan dalam tempoh 3 bulan.

bangunan awam seperti balai raya serta kaedah
perolehan bangunan komersial yang sesuai untuk
dijadikan premis TABIKA. Selain itu, 470 premis
yang disewa juga akan dikaji bagi memastikan
penyelesaian jangka panjang yang lebih berkesan.

Beliau turut menyarankan agar perkara ini dapat
diselesaikan secara menyeluruh dapat dicadangkan
bagi memastikan pendidikan awal kanak-kanak,
khususnya di luar bandar, lebih teratur dan terjamin. 

Selain itu, bagi kawasan pedalaman, penyediaan
tenaga elektrik dan sumber air turut menjadi
keutamaan. Kerajaan sedang mengkaji kaedah
terbaik seperti panel solar, tangki tadahan hujan
atau sumber air bawah tanah bagi memastikan
keperluan asas ini dapat dipenuhi dengan berkesan.

KEMAS komited bukan sahaja dalam penyediaan
kemudahan fizikal yang lebih kondusif, tetapi yang
lebih penting, memastikan anak-anak luar bandar
mendapat peluang pendidikan awal yang berkualiti,
setanding dengan pendidikan di kawasan bandar.

Ketua Pengarah KEMAS, Datuk Mohd Hanafiah Man,
menyatakan bahawa laporan yang sedang disediakan
akan bersifat komprehensif, bukan sahaja memberi
tumpuan kepada kerja-kerja fizikal, tetapi juga
mempertimbangkan aspek dasar. Ini termasuk isu
pemilikan tanah, status bangunan menumpang -
terutamanya di 4,268 premis yang menumpang di 

TANGANI TABIKA
KEMAS DAIF
FOTO & TEKS : UKK KEMAS Ibu Pejabat

MEMORANDUM JEMAAH   MENTERI



MELAKA, 27 Jan - Timbalan Ketua Pengarah
(Pengurusan dan Pembangunan) KEMAS, Puan
Rafea'ah Haji Nahar telah mengadakan lawatan
tapak ke beberapa projek di Melaka di bawah
Rancangan Malaysia Ke-12 (RMKe-12). 

Lawatan bertujuan memantau kemajuan projek naik
taraf, bina baharu dan pemuliharaan premis KEMAS.
Antara yang dilawati ialah Kompleks Pusat Sumber
KEMAS Sungai Udang (dinaik taraf), TABIKA
KEMAS Taman Pandan Jaya (selesai naik taraf),
serta dua cadangan tapak bina baharu Pusat
Pendidikan Awal Kanak-Kanak (PPAK) Tun Razak di
Bukit Katil dan Bangunan TABIKA KEMAS
Berkembar di Taman Krubong Jaya.

Puan Rafea'ah menekankan kepentingan
menyiapkan projek mengikut jadual tanpa
mengabaikan kualiti. Projek ini mencerminkan
komitmen KEMAS dalam menyediakan kemudahan
kondusif untuk pendidikan awal kanak-kanak dan
program kemasyarakatan.

PROJEK RMKe-12

FOTO & TEKS : UKK KEMAS Melaka

KEMAS KOMITED PASTIKAN PRASARANA
BERKUALITI  DAN SELAMAT



Dalam ucapannya, YAB Menteri Besar
menekankan kepentingan pendekatan pragmatik
dalam sistem pendidikan serta keperluan
menyediakan kaedah pedagogi terbaik,
khususnya untuk kanak-kanak. 

Beliau turut menghargai usaha KEMAS dalam
memberi penekanan kepada pembangunan
holistik merangkumi aspek sahsiah, sosial dan
kemahiran kendiri. Inisiatif seperti Program Pra
Tahfiz TABIKA hasil kerjasama dengan Yayasan
Pahang juga dilihat sebagai langkah strategik
melahirkan generasi yang seimbang dari segi
akademik dan spiritual.

IPOH, 1 Feb. - Majlis Penutupan Program
Pemerkasaan Masyarakat Madani KEMAS
Peringkat Negeri Perak 2025 telah
disempurnakan oleh Menteri Besar Perak, YAB
Dato' Seri Hj Saarani Mohamad. Majlis ini
menjadi platform penting dalam menghargai
usaha para pendidik masyarakat dan
memantapkan lagi peranan KEMAS dalam
pembangunan pendidikan di negeri tersebut.

Beliau turut mengingatkan bahawa pendidikan bukan
semata-mata untuk kerjaya, tetapi juga sebagai alat
membentuk akhlak dan nilai murni. 

Dalam konteks ini, kerajaan negeri bercadang menjadikan
Perak sebagai hub TVET negara, selaras dengan Pelan
Perak Sejahtera 2030. 

Para pendidik diseru agar terus komited dalam mendidik
generasi muda, sekali gus menyokong usaha kerajaan
membangunkan negeri melalui sektor pendidikan dan
kemasyarakatan.

PENDIDIKAN TERAS KEMAJUAN INSAN
FOTO & TEKS : UKK KEMAS Perak

PERAK TEKAD JADI HUB TVET NEGARA

https://www.tvet.gov.my/awam-berita/beritapenuh?id=653


SAMARAHAN, 1 Feb. – TABIKA KEMAS Kampung
Sindang kini mempunyai bangunan baharu bagi
menggantikan bangunan lama yang telah uzur dan tidak
selamat, setelah beroperasi sejak tahun 1980. 

Projek pembinaan bangunan baharu ini menelan belanja
RM350,000.00 di bawah Program Transformasi Luar
Bandar (RTP) dan merupakan inisiatif kerajaan untuk
menyediakan kemudahan pendidikan awal kanak-kanak
yang lebih baik.

pembentukan modal insan berkualiti dan
bakal pemimpin masa depan, khususnya di
kawasan Samarahan.

Penghulu Haji Seraai Haji Sajili menyifatkan
bangunan ini sebagai hadiah istimewa
daripada YB Datuk Hajah Rubiah kepada
penduduk Kampung Sindang. Bangunan
TABIKA ini dijangka akan digunakan
menjelang sesi persekolahan yang bermula
pertengahan Februari 2025.

Majlis perasmian turut diserikan dengan
penyampaian hadiah Karnival Kampung
Kamek 2.0 yang berlangsung selama sebulan
sejak Januari. Pelbagai aktiviti telah
dianjurkan sepanjang karnival seperti
pertandingan badminton, bola sepak, futsal,
karaoke, tarik tali, sukaneka, memanah dan
nopeng, serta dihadiri oleh wakil-wakil rasmi
dan penduduk kampung.

Timbalan Menteri KKDW, YB Datuk Hajah Rubiah Haji
Wang, menyatakan bahawa bangunan baharu ini memberi
keselesaan dan keselamatan kepada kanak-kanak, sekali
gus melegakan ibu bapa. Beliau turut menekankan
kepentingan pendidikan awal sebagai asas kepada

PELABURAN UNTUK MASA DEPAN ANAK
FOTO & TEKS : UKK KEMAS Sarawak

PEMBINAAN TABIKA BAHARU KAMPUNG 
SINDANG

PERKASA PENGAJARAN INTERAKTIF
GURU TABIKA KEMAS

PERKASA PENGAJARAN INTERAKTIF
GURU TABIKA KEMAS

KURSUS SMART TV 
Ucapan terima kasih
turut diberikan kepada
Kolej Komuniti Kuantan
atas kerjasama dalam
memastikan kelancaran
program.

Tahniah diucapkan
kepada semua peserta
yang berjaya menyertai
kursus ini. Diharapkan
ilmu yang diperoleh
dapat dimanfaatkan
dalam pengajaran
seharian demi kualiti
pendidikan awal kanak-
kanak yang lebih
cemerlang.

KUANTAN, 5 Feb – Seramai 62
orang Guru Tabika KEMAS Pahang
menyertai kursus selama dua hari
yang bertujuan memperkenalkan
penggunaan Smart TV dalam
pengajaran secara interaktif dan
menarik. 

Kursus ini turut mengetengahkan
aplikasi teknologi Kecerdasan
Buatan (AI) dalam memperkasa
proses Pengajaran dan
Pembelajaran (PdP) yang lebih
efektif dan mudah difahami.

Program ini ditaja oleh Pejabat YB
Dato’ Shahar Abdullah, yang turut
menerima penghargaan atas
sokongan padu terhadap inisiatif
pendidikan ini. 

FOTO & TEKS : UKK KEMAS Pahang

POKOK SENA, 6 Feb. – Seramai 15 orang peserta telah
menyertai Program Cuti Sekolah anjuran Jabatan
Kemajuan Masyarakat (KEMAS) yang berlangsung selama
dua hari pada 5 dan 6 Februari 2025 bertempat di Pusat
Komuniti KEMAS Bukit Payong, Pokok Sena.

Program ini dirangka sebagai inisiatif mengisi masa lapang
cuti sekolah dengan aktiviti berfaedah dan menyeronokkan
bagi golongan belia.

Sepanjang program, para peserta diberi pendedahan
secara praktikal tentang penyediaan makanan kreatif iaitu
Popia Big Mac serta teknik menghasilkan bunga hiasan
menggunakan bahan bulu kawat. 

FOTO & TEKS : UKK KEMAS Kedah

BERSAMA KEMAS
INISIATIF CUTI SEKOLAH 



MELAKA, 7 Feb. - Satu lawatan tapak bagi pelaksanaan
TABIKA KEMAS Tunas Istimewa (Autisme) telah
diadakan di tiga lokasi TABIKA KEMAS sekitar Negeri
Melaka melibatkan kerjasama antara KEMAS Negeri
Melaka dan PERMATA Kurnia, Kementerian Pendidikan
Malaysia (KPM).

Lawatan ini bertujuan untuk mendapatkan khidmat
nasihat, pandangan serta cadangan bagi memperkukuh
pelaksanaan TABIKA KEMAS Tunas Istimewa (Autisme)
yang diilhamkan oleh EXCO Kemajuan Desa, Pertanian
dan Keterjaminan Makanan Negeri Melaka, YB Datuk Dr.
Muhammad Akmal Salleh.

Lawatan bermula di TABIKA KEMAS Ayer Hitam Pantai
A, diikuti oleh TABIKA KEMAS Hang Jebat A dan
TABIKA KEMAS Merlimau Barat 2. Lawatan turut disertai
oleh Ketua Program Harian , Ahmad Firdauz Abdullah
Tahrin; Pegawai Pemulihan Perubatan Cara Kerja ,
Aisyah Jasin serta Pegawai Perkhidmatan Pendidikan,
Nurul Farhana Muzapar.

Lawatan ini diakhiri dengan sesi perbincangan
dan perkongsian di Merlimau Barat 2, di mana
pelbagai idea dan cadangan telah dikemukakan
bagi memastikan pelaksanaan TABIKA KEMAS
Tunas Istimewa (Autisme) dapat memenuhi
keperluan pendidikan awal kanak-kanak
autisme secara lebih efektif.

FOTO & TEKS : UKK KEMAS Melaka

3 PROJEK RINTIS TABIKA TUNAS
ISTIMEWA DI MELAKA
KEMAS KOMITED SEDIA PENDIDIKAN AWAL ANAK ISTIMEWA



SAMARAHAN, 8 Feb – Sebanyak lima Taman
Bimbingan Kanak-Kanak (TABIKA) KEMAS di
kawasan Kota Samarahan akan menjalani
kerja-kerja baik pulih dan penambahbaikan
pada tahun 2025 bagi menjamin keselesaan
serta keselamatan murid-murid.

Ketua Pengarah KEMAS, Datuk Mohd Hanafiah
Man berkata, pelaksanaan kerja baik pulih ini
akan dilaksanakan selaras dengan kemampuan
kewangan jabatan, demi memastikan fasiliti
yang disediakan memenuhi keperluan
pendidikan awal kanak-kanak.

Menurut beliau, lawatan kerja yang dilakukan ke
beberapa premis milik KEMAS di kawasan
tersebut bertujuan meninjau secara langsung 

KUANTAN, 13 Feb – KEMAS dan
Kerajaan Negeri Pahang terus erat
hubungan serta membincangkan
perancangan strategik dalam
memperkukuh pendidikan awal
kanak-kanak dan pembangunan
luar bandar di negeri ini.

Kakitangan dan pegawai KEMAS
Negeri Pahang turut berpeluang
bertemu serta beramah mesra
dengan YAB Menteri Besar
Pahang, Dato’ Sri Diraja Haji Wan
Rosdy Wan Ismail. 

Antara topik yang diketengahkan
termasuk inisiatif baharu dalam
bidang pendidikan, latihan
kemahiran, dan kerjasama 

strategik antara KEMAS dan
sektor swasta bagi memperluas
peluang ekonomi masyarakat luar
bandar.

Majlis ini turut menjadi platform
penting bagi warga KEMAS
menyuarakan pandangan serta
memperkukuh komitmen dalam
menyokong agenda pembangunan
negeri selaras dengan konsep
Malaysia MADANI.

KEMAS DAN KERAJAAN NEGERI
PAHANG TERUS ERAT HUBUNGAN 

keadaan semasa TABIKA yang memerlukan tindakan
segera.

Antara premis yang dilawati termasuklah Bangunan e-
Read Pusat Sumber Kampung Tanjung Parang, TABIKA
KEMAS Kampung Muara Tuang dan TABIKA KEMAS
Kampung Pinang.

FOTO & TEKS : UKK KEMAS Pahang

FOTO & TEKS : UKK KEMAS Sarawak

AKAN DIBAIK PULIH
LIMA TABIKA KOTA SAMARAHAN

SUNGAI SIPUT, 23 Feb. - Bahagian Pendidikan
Kemahiran KEMAS Ibu Pejabat telah menganjurkan
Kursus Jurulatih Utama (JU) bagi tiga bidang utama:
Jahitan (Pembuatan Baju Korporat), Masakan
(Pramusaji), dan Seni Tangan (Seni Belon Kreatif). 

Kursus yang berlangsung dari 20 hingga 23 Februari
2025 di Pusat Kegiatan Masyarakat (PKM) KEMAS
Sungai Siput, Perak ini melibatkan 71 peserta dari
seluruh negara termasuk 28 peserta bidang jahitan, 28
peserta bidang masakan, dan 15 peserta bidang seni
tangan.

Kursus ini telah menunjukkan minat dan komitmen tinggi
dalam memperkasakan Jurulatih Utama Pendidikan
Kemahiran JU(PKEM) yang berupaya memberi impak
yang positif dalam meningkatkan Kemahiran secara teori
dan praktikal kepada Jurulatih Utama dalam bidang
masing-masing.

Melalui kursus ini, KEMAS terus komited dalam
memperkasa memperkasakan  Jurulatih Utama (JU)
PKEM dengan modul-modul berasaskan kepada teknik
dan inovasi terkinidalam bidang kemahiran masing-
masing mengikut arus kemajuan semasa.

FOTO & TEKS : UKK KEMAS Ibu Pejabat

JURULATIH UTAMA DIPERKASA,
KEMAHIRAN DIPERTINGKAT

DISINI BERMULA...



@ TAWAU

PROGRAM
SENTUHAN
KASIH DESA

22SUARA KEMAS | EDISI JAN-APRIL 2025



PUTRAJAYA, 24 Feb. – 14 Taman Asuhan Kanak-
Kanak (TASKA) KEMAS menerima penganugerahan sijil
Standard Kualiti Pengasuhan dan Pendidikan Awal
Kanak-Kanak (SKPAK) Peringkat Kebangsaan Bagi
Tahun 2024 dalam majlis yang diadakan di Dewan
Pameran Menara Usahawan, Presint 2, Putrajaya hari ini.
Sijil penganugerahan disampaikan olehTimbalan Ketua
Setiausaha (Perancangan dan Pembangunan)
Kementerian Pendidikan Malaysia (KPM),  YBhg. Datuk
Wan Hashim Wan Rahim melibatkan 8 TASKA menerima
5 bintang dan 6 TASKA menerima 4 bintang.

Penilaian validasi SKPAK telah berjaya dilaksanakan
bermula tahun tahun 2022 sehingga kini melibatkan 34
buah TASKA dari agensi KEMAS.

Penilaian validasi ini dilaksanakan bermula tempoh dari
bulan Januari hingga Julai setiap tahun oleh panel penilai
berlainan agensi daripada KEMAS, Jabatan Perpaduan
Negara dan lntegrasi Nasional (JPNIN), Jabatan
Kebajikan Masyarakat (JKM), Yayasan Pembangunan
Keluarga Terengganu (YPKT) dan PERMATA yang
dilantik daripada Bahagian PERMATA, Kementerian
Pendidikan Malaysia.

FOTO & TEKS : UKK KEMAS Ibu Pejabat

 SIJIL PERAKUAN STANDARD KUALITI TASKA
TERBAIK BAGI TAHUN 2024

14 TASKA KEMAS DIANUGERAHKAN 



KUALA LUMPUR, 24 Feb. –
Seramai 32 Pemaju Masyarakat
Komputer menghadiri Kursus
Creative Content Creator pada 24
hingga 26 Februari di Adamson
Hotel, Kuala Lumpur anjuran
Bahagian Pendidikan Kemahiran
Ibu Pejabat.

Kursus ini bertujuan untuk melatih 

peserta sebagai Jurulatih Utama
(JU) kepada Pemaju Masyarakat
dalam pelbagai bidang, kursus ini
juga membantu komuniti luar
bandar mempromosikan produk
mereka. 

Selain itu, ini dapat meningkatkan
kreativiti peserta dalam
menghasilkan kandungan

SEREMBAN, 27 Feb – Majlis
Perasmian Penutupan Program
MySkills anjuran Majlis Bandaraya
Seremban (MBS) dengan
kerjasama KEMAS Negeri
Sembilan telah disempurnakan
oleh Datuk Bandar Seremban,
YBhg. Dato’ Masri Haji Razali di
Dewan MBS hari ini. 

Program yang menghimpunkan 60
peserta pelbagai kaum dari dalam
dan luar Seremban ini
menawarkan tiga kursus utama
iaitu Masakan, Dandanan Diri dan
Seni Tangan. 

Inisiatif ini bertujuan
memperkasakan kemahiran
diri dalam kalangan
masyarakat,  khususnya
golongan B40, agar mampu
menjana pendapatan secara
berdikari.

Semua kursus disediakan
secara percuma dengan
pembiayaan penuh oleh MBS,
sebagai komitmen untuk
membentuk masyarakat
berkemahiran tinggi dan
melahirkan lebih ramai
usahawan tempatan di Daerah
Seremban.

FOTO & TEKS : UKK KEMAS Negeri Sembilan

berkualiti, menganalisis video dengan
berkesan, serta membina kredibiliti sebagai
content creator.

FOTO & TEKS : UKK KEMAS Ibu Pejabat

TINGKAT KEMAHIRAN PEMAJU
MASYARAKAT KOMPUTER

KURSUS CREATIVE CONTENT CREATOR

PROGRAM MYSKILLS SERLAH POTENSI
KOMUNITI SEREMBAN



MELAKA, 27 Feb – Melaka
mencatat sejarah apabila menjadi
perintis melaksanakan TABIKA
KEMAS Tunas Istimewa yang
memberi fokus kepada pendidikan
kanak-kanak autisme. 

Projek ini diumumkan semasa
Program Pemerkasaan
Masyarakat Madani Melaka 2025
yang berlangsung di Dewan Pusat
Kegiatan Masyarakat (PKM) Telok
Mas. 

Ketua Menteri Melaka, YAB Datuk
Seri Utama Ab Rauf Yusoh,
menerima penghargaan atas
sokongan penuh terhadap inisiatif
ini yang selari dengan keperluan
pendidikan inklusif. 

Kerajaan Negeri turut
memperuntukkan RM300,000
untuk pelaksanaan projek di tiga
daerah bermula Julai 2025.

Exco Kemajuan Desa, Pertanian
dan Keterjaminan Makanan 

merangkap ADUN  Merlimau, YB
Datuk Dr. Mohamad Akmal Saleh,
turut memainkan peranan penting
dalam menjayakan usaha ini. 

Projek ini mencerminkan
komitmen kerajaan negeri dalam
menyediakan akses pendidikan
berkualiti untuk semua lapisan
masyarakat termasuk anak-anak
berkeperluan khas.

FOTO & TEKS : UKK KEMAS Ibu Pejabat

TABIKA KEMAS TUNAS ISTIMEWA
(AUTISME)

MELAKA PERINTIS LAKSANA PROJEK

Program ini bukan sahaja menambah
nilai ilmu dan spiritual kepada
peserta, malah turut mempererat
hubungan kekeluargaan dalam
kalangan warga kerja KEMAS.

Tahniah diucapkan kepada Bahagian
Latihan dan Pembangunan
Profesional KEMAS atas penganjuran
program yang memberi impak positif
ini. 

Ceramah turut menyentuh perbezaan
antara istilah al-Siyam (يَام -dan al (الصِّ
Saum (م وْ peranan Al-Quran ,(الصَّ
sebagai agen transformasi kehidupan,
serta bagaimana hadis dan fiqh menjadi
asas penting dalam membuat
keputusan berlandaskan ilmu.

Program ini bukan sahaja menambah
nilai ilmu dan spiritual kepada peserta,
malah turut mempererat hubungan
kekeluargaan dalam kalangan warga
kerja KEMAS. 

PUTRAJAYA, 4 Mac –
Bahagian Latihan dan
Pembangunan Profesional
KEMAS sekali lagi mencipta
kejayaan apabila berjaya
menganjurkan Program Bicara
Eksekutif Tahun 2025, yang
berlangsung penuh
penghayatan dengan kehadiran
penceramah terkenal tanah air,
YBhg. Dato’ Ustaz Kazim Elias
Al-Hafiz.

Dengan tajuk “Berpuluh Tahun
Kita Berpuasa, Jadi Apa Kita
Ni?”, program ini
mengetengahkan persoalan
mendalam mengenai makna
sebenar ibadah puasa dalam
kehidupan seharian umat Islam.

Ceramah yang disampaikan
dalam gaya santai namun 

menyentuh hati oleh Ustaz
Kazim telah berjaya menarik
perhatian hadirin selama
hampir dua jam tanpa rasa
jemu.

Ustaz Kazim bukan sahaja
membincangkan keistimewaan
Ramadan, tetapi turut
mengajak peserta menilai
tahap penghayatan dan
perubahan diri setelah
bertahun-tahun menjalani
ibadah puasa. 

“Sudahkah puasa kita
membentuk keperibadian yang
lebih baik?” soal beliau,
mengajak hadirin untuk
merenung sejauh mana ibadah
yang dilakukan memberi kesan
terhadap sahsiah diri.

FOTO & TEKS : UKK KEMAS Ibu Pejabat

BERSAMA DATO’ USTAZ KAZIM ELIAS
BICARA EKSEKUTIF



KEMAS tuntut
insurans murid

TABIKA maut
didera pengasuh

KEPONG, 5 Mac – KEMAS menerima berita duka apabila
seorang murid Tabika KEMAS PPR Pekan Kepong 2, adik
Muhammad Shakir Firman bin Mohammad Firdaus, telah
kembali ke Rahmatullah kelmarin. Lebih menyayat hati,
pemergian Allahyarham dipercayai berpunca daripada
penderaan.

Bagi mewakili seluruh warga KEMAS, Ketua Pengarah
KEMAS, Datuk Mohd Hanafiah Man telah melakukan
kunjungan takziah ke atas ibu Allahyarham, Puan Nor
Shakinah, bagi menzahirkan simpati dan berkongsi rasa
duka. Turut disampaikan salam takziah daripada YAB
Timbalan Perdana Menteri merangkap Menteri Kemajuan
Desa dan Wilayah, Dato’ Seri Dr. Ahmad Zahid Hamidi,
serta sumbangan tanda ingatan daripada pihak KEMAS.

KEMAS juga telah mengambil langkah untuk menguruskan
tuntutan perlindungan insurans yang telah dicarum bagi
Allahyarham. Namun begitu, kehilangan insan tersayang
tidak dapat diganti dengan apa jua nilai.

Insiden menyedihkan ini menjadi peringatan kepada semua
pihak, terutamanya warga KEMAS di lebih 10,000 kelas
Tabika seluruh negara, untuk lebih peka terhadap sebarang
perubahan atau tanda-tanda penderaan atau kemurungan
dalam kalangan anak-anak di bawah jagaan.

Pihak KEMAS menegaskan komitmen untuk meneruskan
amalan ziarah serta memperkukuh hubungan dengan ibu
bapa demi mewujudkan persekitaran yang selamat dan
sejahtera untuk anak-anak.

Semoga keadilan dapat ditegakkan demi Allahyarham adik
Muhammad Shakir Firman dan keluarganya.

FOTO & TEKS : UKK KEMAS Ibu Pejabat

KEMAS SASAR 50
LOKASI BAHARU
PROGRAM RAKAN
KEBUN 
KUALA TERENGGANU, 5 Mac – Jabatan Kemajuan
Masyarakat (KEMAS) menyasarkan pembukaan 50 lokasi
baharu bagi pelaksanaan Program Rakan Kebun di seluruh
negara tahun ini. 

Inisiatif ini bertujuan memperkasa ekonomi luar bandar
dengan membantu penduduk menjana pendapatan secara
berkumpulan.

Sejak diperkenalkan tiga tahun lalu, program ini
menunjukkan pencapaian memberangsangkan, dengan
purata pendapatan antara RM15,000 hingga RM20,000
setiap musim bagi setiap projek. 

Setakat ini, sebanyak 200 projek telah diwujudkan,
menggalakkan kerjasama komuniti menghasilkan makanan
untuk kegunaan sendiri dan pasaran.

Setiap projek menerima peruntukan antara RM10,000
hingga RM15,000 dan terbuka kepada permohonan daripada
Jawatankuasa Pembangunan dan Keselamatan Kampung
(JPKK). 

Jenis tanaman bergantung kepada kesesuaian kawasan,
melibatkan kaedah fertigasi dan hidroponik serta tanaman
popular seperti salad karang dan sawi putih.

PROJEK RAKAN KEBUN
SAHABAT KOMUNITI

DESA (SKOD) :

Usaha dalam membantu komuniti
mengurangkan kos sara hidup serta
meningkatkan keselamatan makanan
dalam negara. 

Dilaksanakan dengan kerjasama
Jabatan Pertanian, Lembaga
Pemasaran Pertanian Persekutuan
(FAMA), dan Peladang dalam
melaksanakan projek tersebut.

FOTO & TEKS : UKK KEMAS Ibu Pejabat

Selain pembukaan lokasi baharu, projek
berpotensi tinggi akan terus dikembangkan
bagi meningkatkan impak sosioekonomi
masyarakat setempat. 

Usaha ini selaras dengan matlamat
memperkukuh ekonomi desa melalui
pertanian komuniti.

Dalam masa yang sama, KEMAS juga
merancang memperoleh pensijilan halal
bagi semua bengkel masakannya di seluruh
negara. 

Sasaran awal ialah sekurang-kurangnya
satu bengkel di setiap negeri mendapat
pensijilan tahun ini, bagi meluaskan pasaran
dan memperkukuh keusahawanan komuniti
luar bandar.

Dijangka beroperasi Julai 2025, kerajaan negeri
telah memperuntukkan RM300,000 bagi
menjayakan inisiatif ini. Sebagai permulaan, tiga
lokasi telah dipilih, iaitu TABIKA Ayer Hitam
(Masjid Tanah), TABIKA Hang Jebat A (Melaka
Tengah), dan TABIKA Merlimau Barat 2 (Jasin).
Menariknya, program ini akan diperluaskan ke
seluruh negara pada 2026, dengan sasaran
sekurang-kurangnya satu TABIKA Tunas Istimewa
di setiap negeri.

Majlis ini turut menyaksikan RISDA menyerahkan
dividen Projek Tanam Semula Komuniti (TSK)
Negeri Melaka bagi tahun 2024 berjumlah RM1.92
juta, serta Geran Program Prasarana Asas
Pertanian (PAP) Negeri Melaka tahun 2025
sebanyak RM175,600.

MASJID TANAH, 7 Mac - Kementerian Kemajuan
Desa dan Wilayah (KKDW) dengan kerjasama
KEMAS telah menganjurkan Majlis Santunan Kasih
Ramadan di Masjid Ar-Rahman, Kg. Rantau
Panjang, Masjid Tanah, Melaka hari ini. Ini
merupakan program tahunan KKDW, dan Melaka
menjadi lokasi pertama daripada enam destinasi
tahun ini.

Majlis ini lebih istimewa dengan kehadiran Timbalan
Perdana Menteri merangkap Menteri Kemajuan
Desa dan Wilayah, YAB Datuk Seri Utama Dr.
Ahmad Zahid Hamidi, bersama Ketua Menteri
Melaka, YAB Datuk Seri Utama Ab Rauf Yusoh.

KEMAS telah mengedarkan 1,500 unit Roti
Kampung buatan peserta Kelas Kemahiran
Masakan sebagai usaha memperkasakan usahawan
desa dan mengangkat industri makanan halal
tempatan. KKDW melalui KEMAS turut
menyasarkan pensijilan halal yang akan
diperluaskan ke semua kelas masakan KEMAS.

Dalam perkembangan lain, Melaka bakal menjadi
negeri rintis untuk TABIKA Berkeperluan Khas atau
TABIKA Tunas Istimewa (Autisme). 

FOTO & TEKS : UKK KEMAS Ibu Pejabat

SANTUNAN KASIH RAMADAN KKDW
2025

MELAKA BUKA TIRAI

TABUNG BENCANA
NSTP-MEDIA PRIMA

TERIMA KASIH

KETEREH, 11 Mac – Jabatan Kemajuan
Masyarakat (KEMAS) merakamkan penghargaan
kepada Media Prima Berhad atas sumbangan
sebanyak RM100,000 kepada 20 Taman
Bimbingan Kanak-kanak (TABIKA) yang terjejas
akibat banjir baru-baru ini.

Sumbangan itu melibatkan 10 TABIKA di Kelantan
dan 10 lagi di Terengganu, bertujuan membantu
membaik pulih kemudahan yang rosak akibat
ditenggelami air serta memastikan pembelajaran
anak-anak dapat diteruskan dalam persekitaran
yang lebih selamat dan kondusif.

Menurut Pengarah KEMAS Kelantan, Wan Norlee
Wan Ismail, pihaknya turut menerima peruntukan
sebanyak RM3.2 juta daripada Kementerian
Kemajuan Desa dan Wilayah (KKDW) pada
Disember lalu bagi membaik pulih kerosakan di
premis TABIKA.

FOTO & TEKS : UKK KEMAS Ibu Pejabat

“Peruntukan ini digunakan untuk menggantikan alat
bantu mengajar, perabot, cat, dan membaik pulih
tandas yang rosak. Di Kelantan sahaja, sebanyak 178
TABIKA terjejas dengan kerugian dianggarkan RM3.2
juta, termasuk beberapa premis di Tumpat yang
ditenggelami hingga ke paras bumbung,” katanya.

Sementara itu, di Terengganu, KKDW turut
menyalurkan RM2.1 juta untuk membaik pulih 94
TABIKA yang mengalami kerosakan teruk akibat banjir,
khususnya di kawasan pesisir pantai dan Hulu
Terengganu.

Dalam perkembangan sama, 10 TABIKA terpilih di
Terengganu turut menerima sumbangan daripada
Tabung Kemanusiaan Media Prima-NSTP. TABIKA
yang terlibat meliputi enam di Hulu Terengganu, dua di
Kuala Nerus serta masing-masing satu di Marang dan
Setiu.

KEMAS menyifatkan keprihatinan dan komitmen Media
Prima dalam membantu komuniti yang memerlukan
sebagai contoh terbaik dan berharap ia menjadi
inspirasi kepada organisasi lain untuk turut sama
membantu masyarakat yang terkesan oleh bencana.

FOTO & TEKS : UKK KEMAS Kelantan

PENDIDIKAN KEMAHIRAN DI KELANTAN 
TEGUH PERKASA PELAKSANAAN
PASIR MAS, 12 Mac - Majlis Penyerahan Buku
Ringkasan Mengajar dan Taklimat Penyelarasan
Program Pemerkasaan Komuniti Ekonomi
Masyarakat (PKEM) Negeri Kelantan 2025 telah
diadakan di Pusat Kegiatan Masyarakat (PKM)
Lubok Jong, di sini pagi tadi.

Majlis berkenaan disempurnakan oleh Pengarah
KEMAS Negeri Kelantan, Puan Wan Norlee Wan
Ismail, yang turut menyampaikan ucaptama. Dalam
ucapannya, beliau menekankan pentingnya
kerjasama strategik antara pentadbiran daerah dan
barisan pelaksana di lapangan bagi memastikan
kejayaan program PKEM yang dirancang.

Program tersebut melibatkan penyertaan Pegawai
KEMAS Daerah, Penyelia PKEM Parlimen serta
Pemaju Masyarakat PKEM dari seluruh negeri
Kelantan. Penyerahan buku ringkasan mengajar
dan sesi taklimat yang diadakan bertujuan
menyelaras pelaksanaan program serta
memperkukuh pemahaman para pelaksana
terhadap hala tuju PKEM tahun hadapan.

Majlis ini dilihat sebagai langkah awal ke arah
pelaksanaan yang lebih sistematik dan menyeluruh,
selain mempertingkat penyampaian perkhidmatan
kepada komuniti setempat selaras dengan objektif
pemerkasaan ekonomi masyarakat di peringkat
akar umbi.



JOHOR BAHRU, 21 Mac - Sebanyak 14 TABIKA KEMAS

di Negeri Johor, terjejas banjir akibat hujan lebat

berterusan yang berlaku di Daerah Johor Bahru, Pontian,

Batu Pahat, Kulai dan Kota Tinggi pada hari Rabu

sehingga Jumaat, 19-21 Mac 2025.

Kejadian ini sedikit sebanyak menjejaskan

Sesi Pembelajaran dan Pemudahcaraan

(PdPc) di TABIKA yang terbabit, melibatkan

seramai 447 orang kanak-kanak TABIKA

KEMAS di Negeri Johor.

Pihak KEMAS Negeri Johor akan terus

memantau keadaan dan memulakan kerja-

kerja pembersihan di premis-premis ini

secepat mungkin.

FOTO & TEKS : UKK KEMAS Johor

JOHOR TERJEJAS BANJIR
14 TABIKA KEMAS

KEDAH & JAKEL RAI
ANAK ASNAF
MENJELANG
AIDILFITRI

PUSPANITA KEMAS

ALOR SETAR, 21 Mac – Seramai 45 orang anak-anak
asnaf TABIKA KEMAS Negeri Kedah diraikan dalam satu
program sumbangan Baju dan Kasut Raya yang
berlangsung penuh bermakna menjelang Aidilfitri.

Program ini merupakan inisiatif PUSPANITA KEMAS
Negeri Kedah dengan kerjasama Jakel serta beberapa
individu budiman yang prihatin terhadap kebajikan
golongan memerlukan.

Selain kelengkapan raya, anak-anak TABIKA turut
menerima sumbangan duit raya yang disampaikan oleh
Pengerusi Jawatankuasa Aktiviti KEMAS Negeri Kedah,
Datuk Seri Diraja Mahdzir Khalid, yang hadir menyantuni
mereka dengan penuh mesra.

Sumbangan ini bukan sekadar meringankan beban
keluarga penerima, malah menyemai semangat
kebersamaan dalam menyambut ketibaan Syawal yang
dinanti.

FOTO & TEKS : UKK KEMAS Kedah



34SUARA KEMAS | EDISI JAN-APRIL 2025

FOTO & TEKS : UKK KEMAS Ibu Pejabat

IHYA’ RAMADAN KEMAS:
BERKAT DALAM KEBERSAMAAN
PUTRAJAYA, 25 Mac - Ramadan bukan sekadar
menahan lapar dan dahaga, tetapi tentang
menghidupkan bulan yang penuh keberkatan ini
dengan amalan yang mendekatkan kita kepada-
Nya.

Program Ihya' Ramadan KEMAS dan Komuniti Luar
Bandar Tahun 2025 bukan hanya sekadar program,
tetapi satu manifestasi kasih sayang dan
kebersamaan. 

Dari hati yang ikhlas dan tulus, warga KEMAS
berganding bahu dalam usaha menyemai nilai
Islamiah, memperkukuh ukhuwah serta menyantuni
mereka yang memerlukan.

Dalam suasana penuh kemuliaan ini, kita bersama-
sama menghidupkan Ramadan dengan lebih
bermakna. Lebih dari itu, Ramadan mengajar kita
untuk berkongsi rezeki dan menyantuni mereka
yang memerlukan sebagai tanda kasih sayang dan
keprihatinan. 

 Alunan ayat suci Al-Quran pula menjadi penguat jiwa,
mendekatkan hati kita kepada-Nya dan mengingatkan
kita tentang hikmah Ramadan yang sebenar. 

Lebih indah, program ini juga menjadi wadah untuk
merapatkan silaturahim dan semangat kekeluargaan
dalam kalangan peserta.

Alhamdulillah, seramai 100 penerima sumbangan
termasuk warga emas, ibu/bapa tunggal, anak-anak
yatim dan golongan asnaf telah disantuni dalam
program ini. 

Semoga setiap titisan keringat yang dicurahkan,
setiap suapan bubur lambuk yang dikongsi, dan setiap
ayat suci yang dilantunkan menjadi saksi amal jariah
yang berpanjangan.

Terima kasih kepada semua yang terlibat! Semoga
Ramadan kali ini membawa seribu keberkatan buat
kita semua.

TIGA WARGA KEMAS
CEDERA, LIMA

RUMAH MUSNAH
DALAM LETUPAN

PAIP GAS 
PUTRA HEIGHTS

PUCHONG, 2 Apr. – Insiden letupan paip gas di Taman
Putra Harmoni, Putra Heights telah menjejaskan
komuniti KEMAS apabila lima buah rumah musnah dan
tiga individu cedera.

Menurut Ketua Pengarah KEMAS, Datuk Mohd Hanafiah
Man, KEMAS Selangor diarahkan segera membuat
pemantauan bagi mengenal pasti kesan terhadap anak-
anak TABIKA, kakitangan dan premis terlibat.

TABIKA KEMAS Ar-Raudah, Kampung Kuala Sungai
Baru, yang paling hampir dengan lokasi kejadian,
dilaporkan tidak mengalami kerosakan. Namun, lima
rumah yang musnah termasuk dua milik keluarga anak
TABIKA dan tiga Ahli Jawatankuasa TABIKA.

Tiga individu cedera melecur termasuk Mohd Saifullizam
Mohd Shamhudi (Pengerusi Jawatankuasa Aktiviti
TABIKA), Mohd Khairul Amin dan Mohd Razi, manakala
Puan Salbiyah Ariffin, bekas pendidik TABIKA, cedera di
kaki.

 KEMAS Selangor sedang melengkapkan laporan penuh
dan akan memberi bantuan sewajarnya termasuk
keperluan persekolahan anak-anak yang terlibat.

“KEMAS komited membantu agar pembelajaran dan
emosi anak-anak tidak terjejas,” kata Datuk Hanafiah.

KEMAS turut menzahirkan simpati dan takziah kepada
semua mangsa insiden.

FOTO & TEKS : UKK KEMAS Ibu Pejabat



SUNGAI PETANI, 6 Apr. – Pengarah KEMAS Negeri
Kedah, Mohd Ali Hanafiah Abu Hassan, telah
mengadakan lawatan prihatin bagi menzahirkan
sokongan moral kepada dua orang kakitangan KEMAS
yang sedang menghadapi masalah kesihatan.

Lawatan prihatin telah menziarah Pembantu
Pembangunan Masyarakat Kanan (Pembangunan
Masyarakat) KEMAS Parlimen Pendang, Ustaz Hj. Yusri
Abdul Rahim yang kini menerima rawatan di Hospital
Sultan Abdul Halim, Sungai Petani.

Ustaz Yusri dimasukkan ke hospital selepas diserang
strok otak yang menjejaskan pertuturan serta
pergerakan anggota badan sebelah kanan. Walaupun
tidak dapat bertutur, beliau masih mampu mengenali ahli
keluarga dan rakan-rakan yang hadir menziarahinya.

Lawatan diteruskan ke kediaman Pembantu
Pembangunan Masyarakat Kanan dari KEMAS Parlimen
Padang Terap, Ustaz Mohamad Nor Shafie di Tandop
Besar, Kuala Nerang. Beliau kini sedang dalam proses
pemulihan akibat kecederaan patah kaki selepas
terjatuh di bilik air menjelang Syawal lalu. Buat masa ini,
beliau bergantung kepada kerusi roda bagi menjalani
rutin harian.

Lawatan ini mencerminkan keprihatinan dan sokongan
berterusan pihak pengurusan KEMAS Negeri Kedah
terhadap kebajikan warga kerja yang ditimpa musibah.

Pihak KEMAS Negeri Kedah turut mendoakan agar
kedua-dua pegawai tersebut diberikan kesembuhan
segera dan dikurniakan kesihatan yang baik untuk
kembali berkhidmat seperti sediakala.

FOTO & TEKS : UKK KEMAS Kedah

KEMAS KEDAH SANTUNI KAKITANGAN
SAKIT

LAWATAN PRIHATIN

KEMAS WILAYAH PERSEKUTUAN MERIAHKAN AKTIVITI
KRAF MINGGUAN KOMPLEKS KRAF KUALA LUMPUR

DEMONSTRASI MASAKAN 'CAMCA RASA' DEMONSTRASI MASAKAN 'CAMCA RASA' 

FOTO & TEKS : UKK KEMAS Wilayah Persekutuan

KUALA LUMPUR, 9 Apr. – Demonstrasi Masakan
'Camca Rasa' oleh Pemaju Masyarakat Kemahiran
KEMAS Wilayah Persekutuan memeriahkan lagi
penganjuran Aktiviti Kraf Mingguan dengan
penganjuran bertempat di Kompleks Kraf Kuala
Lumpur.

Aktiviti Kraf Mingguan ini diadakan setiap hari Rabu
bermula bulan April hingga Disember 2025 sebagai
salah satu program bulanan untuk menarik lebih
ramai pengunjung ke Kompleks Kraf Kuala Lumpur.

Demonstrasi masakan ini menggunakan peralatan
daripada produk kraf tempatan dan menampilkan
masakan tradisional seperti kuih siput, rempeyek
dan kuih ros.

Lebih istimewa, kehadiran Tengku Ampuan Pahang,
Tunku Azizah Aminah Maimunah Iskandariah Sultan
Iskandar menyerikan lagi program apabila baginda
berkenan mencuba sendiri demonstrasi masakan
yang dijalankan oleh Pemaju Masyarakat
Kemahiran KEMAS.

Penganjuran aktiviti sebegini bukan sahaja
memartabatkan seni kraf dan warisan kulinari
tradisional, malah mengukuhkan lagi keterlibatan
masyarakat dalam usaha memelihara budaya
bangsa.

37SUARA KEMAS | EDISI JAN-APRIL 2025



38SUARA KEMAS | EDISI JAN-APRIL 2025

FOTO & TEKS : UKK KEMAS Johor

PROJEK DEWAN MINI SERBAGUNA
DAERAH MERSING

MAJLIS PENYERAHAN 

MERSING, 10 Apr. – KEMAS Daerah Mersing
melakar satu lagi kejayaan apabila Majlis
Penyerahan Projek Membina Dewan Mini Serbaguna
telah berlangsung dengan jayanya di premis baharu
yang mampu menampung sehingga 100 orang
dalam satu masa.

Majlis bersejarah itu disempurnakan oleh Timbalan
Ketua Pengarah (Pengurusan & Pembangunan)
KEMAS, Puan Rafea’ah Haji Nahar, sebagai simbolik
komitmen KEMAS dalam memperkasa
pembangunan fasiliti masyarakat demi kesejahteraan
komuniti setempat.

Turut hadir Penolong Pengarah Bahagian
Pembangunan KEMAS, Muhammad Syazwan Mohd
Zainal; Pengarah KEMAS Johor, Zamri bin
Muhammad, wakil dari Jabatan Kerja Raya Mersing,
Ts. Mohamad Khalid Ali, wakil syarikat pelaksana
projek Nanang Teguh Enterprise, Abd Wahid Sarbini
serta wakil Pegawai KEMAS Daerah (PKD) Mersing,
Mohd Azrin Amin Mohd Rasif.

Pelaksanaan projek ini membuktikan usaha
berterusan KEMAS dalam menyediakan kemudahan
infrastruktur yang berkualiti serta kondusif untuk
manfaat jangka panjang komuniti di Daerah Mersing.



FOTO & TEKS : UKK KEMAS Melaka

KEMAS JALIN KERJASAMA BERSAMA MUFTI NEGERI
MELAHIRKAN GENERASI HUFFAZ CILIK
MELAKA, 14 Apr. - KEMAS Negeri Melaka hari ini
mengadakan kunjung hormat ke atas Mufti Kerajaan
Negeri Melaka, Sahibus Samahah Datuk Wira Haji
Abdul Halim Tawil di Jabatan Mufti Negeri Melaka.

Kunjungan tersebut diketuai oleh Pengarah KEMAS
Negeri, Asri Saleh bersama Penolong Pengarah
Kanan Unit Pendidikan Awal Kanak-kanak, Narim
Zuleika Ab Malek, bertujuan memperkukuh
hubungan kerjasama antara KEMAS dan institusi
keagamaan negeri.

Fokus utama perbincangan adalah pelaksanaan
Program Pra Tahfiz KEMAS, satu inisiatif pendidikan
awal yang memperkenalkan kanak-kanak kepada al-
Quran melalui pendekatan berstruktur.

Program ini menekankan kaedah 7M, mendengar,
menyebut, menghafaz, membaca, menulis,
memahami dan mengamalkan dalam usaha
melahirkan generasi muda yang mencintai dan
menghayati ajaran al-Quran.

Diharapkan pertemuan ini menjadi permulaan
kepada kerjasama strategik antara KEMAS dan
Jabatan Mufti dalam membentuk pembangunan
modal insan yang berteraskan pendidikan Islam
secara menyeluruh.

THALATHA TIS’A
 KEMAS PERKENAL PENDIDIKAN

QURANI AWAL USIA
FOTO : UKK KEMAS Terengganu 

TEKS: Amir Othman

KOTA PUTERA, 15 Apr. – Majlis Temu Murni bersama
Pengasas Pusat Rhaudatul Qur'an, Malang, Indonesia,  
Ustazah Ibu Maya Novita telah diadakan di TASKA
KEMAS PPAK Gong Kepas bagi memperkenalkan
pendekatan pendidikan awal kanak-kanak berteraskan
al-Qur’an melalui projek Thalatha Tis’a.

Program ini menekankan konsep neuroplasticity,
pendidikan holistik dan penguasaan Bahasa Arab aktif
kepada kanak-kanak berumur tiga hingga lima tahun.

Majlis turut dihadiri oleh Pengarah KEMAS Negeri
Terengganu, Dr. Faridah Mat dan Penaung program,
Tan Sri Haji Idris Jusoh. Ustazah Ibu Maya turut
berkongsi pengalaman dalam melahirkan anak-anak
tahfiz sejak usia muda di Indonesia.

Antara tetamu yang hadir ialah wakil KEMAS negeri
dan daerah, ahli akademik dari UPSI serta ibu bapa dan
pendidik tempatan. Program ini diharap menjadi
pemangkin kepada pembangunan generasi Qurani
seawal usia, selari dengan aspirasi KEMAS.



KURSUS TERAPI SPA
TINGKAT KEMAHIRAN
JURULATIH UTAMA
DANDANAN DIRI
FOTO & TEKS : UKK KEMAS Ibu Pejabat

KLANG, 18 Apr. – Bahagian Pendidikan Kemahiran
KEMAS Ibu Pejabat telah menganjurkan Kursus Terapi
Spa kepada Jurulatih Utama (JU) Kemahiran Dandanan
Diri bermula 16 hingga 18 April 2025, bertempat di
Pusat Kegiatan Masyarakat (PKM), Klang, Selangor.

Kursus selama tiga hari itu melibatkan 15 Pemaju
Masyarakat dalam bidang Dandanan Diri ini bertujuan
meningkatkan tahap kemahiran jurulatih serta
memperkukuhkan peranan mereka dalam
menyampaikan modul terapi spa dengan lebih
berkesan, profesional dan selaras dengan keperluan
semasa industri kecantikan.

Majlis penutup kursus disempurnakan oleh beberapa
tetamu kehormat antaranya Penolong Pengarah Kanan
Bahagian Pendidikan Kemahiran, Mohamad Shah  
Zainal Abidin; Penolong Pegawai Latihan merangkap
Tenaga Pengajar di Institut Kemahiran Belia Negara
(IKBN) Peretak Kuala Kubu Baru, Shaliza Ahmad
Powab serta barisan urus setia dari KEMAS Ibu
Pejabat.

Kursus ini dijangka memberi impak positif terhadap
usaha KEMAS dalam memperkasa latihan kemahiran
dan menyumbang kepada pembangunan sumber 

manusia yang berkualiti dalam bidang terapi spa
di seluruh negara.

FOTO & TEKS : UKK KEMAS Ibu Pejabat

KURSUS KUMPULAN PENGURUSAN & PROFESIONAL KEMAS TAHUN 2025

Melaka, 19 Apr. – “Pegawai-pegawai KEMAS perlulah
menjadikan nilai-nilai teras perkhidmatan awam sebagai
panduan dalam membentuk kepimpinan yang tidak
hanya cekap, malah berintegriti tinggi dan
bertanggungjawab dalam setiap tindakan dan
keputusan”.

Ketua Pengarah KEMAS, Datuk Mohd Hanafiah Man
berkata demikian dalam ucaptama Majlis Perasmian
Kursus Kepimpinan Pegawai Kumpulan Pengurusan &
Profesional di Hotel Mudzaffah, Melaka.
 
Kursus anjuran Bahagian Latihan dan Pembangunan
Profesionalisme, KEMAS Ibu Pejabat ini bertujuan
memantapkan profesionalisme pegawai-pegawai
KEMAS, di samping meningkatkan kesiapsiagaan
mereka dalam menggalas tanggungjawab sebagai
pemimpin organisasi yang dinamik dan kompeten.

Kursus ini juga menjadi platform penting dalam
menyuntik elemen integriti, akauntabiliti dan motivasi
diri dalam kalangan peserta, seiring dengan usaha
memperkukuh budaya kerja yang cemerlang dan
beretika dalam sektor awam.

Dengan pelaksanaan kursus ini, KEMAS komited untuk
melahirkan barisan pemimpin pendidikan yang holistik,
yang bukan sahaja mampu mentadbir dengan
cemerlang, tetapi juga memberi impak positif kepada
pembangunan organisasi dan masyarakat secara
keseluruhan.

KEPIMPINAN MELALUI PEMANTAPAN NILAI
TERAS PERKHIDMATAN AWAM



STREET DAKWAH @ KAMPUNG RUN
TARIK PESERTA DARI DALAM DAN LUAR NEGARA
FOTO & TEKS : UKK KEMAS Perlis 

MATA AYER, 19 Apr. - Seramai 400 peserta dari
seluruh negara termasuk Thailand telah menyertai
Program Street Dakwah @ Kampung Run yang
berlangsung di Kampung Pokok Sena, Mata Ayer,
Perlis.

Program edisi sulung ini merupakan anjuran KEMAS
Parlimen Padang Besar dengan kerjasama JPKKP
Kampung Pokok Sena, Kampung Chuping Titi Besi dan
Kampung Mata Ayer ini berjaya menarik penyertaan
peserta dari pelbagai latar belakang, peringkat umur
dan kaum.

Menariknya, program ini bukan sahaja berunsurkan
dakwah dan gaya hidup sihat, malah turut memberi
impak positif dalam mempromosikan lokasi-lokasi
menarik di sekitar kawasan Mata Ayer, selaras dengan
sambutan Tahun Melawat Perlis 2024/2025.

Walaupun pertama kali dianjurkan, Kg. Run @ Mata
Ayer 1.0 membuktikan kejayaannya apabila mampu
mencapai sasaran penyertaan yang ditetapkan. Melihat
kepada sambutan penganjur merancang untuk
meneruskan inisiatif ini dengan penganjuran Kg. Run
2.0 pada tahun hadapan.

Program seumpama ini bukan sahaja mampu
memperkukuhkan silaturahim antara komuniti, malah
memberi ruang kepada peserta luar untuk mengenali
keunikan budaya dan keindahan semula jadi negeri
Perlis.

SELAYANG, 21 Apr. - KEMAS telah mengadakan
Lawatan Santunan Kasih bagi menyampaikan
sumbangan kepada keluarga Almarhumah Hannah Nur
Qairina Hamdikaswa, murid TABIKA KEMAS Selayang
Indah yang meninggal dunia pada 28 Februari 2025
akibat terjatuh dari tingkat lima kediamannya.

Ketua Pengarah KEMAS, Datuk Mohd Hanafiah Man
berkata, sumbangan ini mencerminkan keprihatinan
warga KEMAS terhadap keluarga mangsa. Waris
menerima RM9,500 pada hari lawatan, menjadikan
jumlah keseluruhan sumbangan KEMAS sebanyak
RM17,000, termasuk sumbangan awal RM7,500.

Syarikat insurans PROTAC, anak syarikat Kumpulan
RISDA Holdings, turut menyalurkan RM20,000 sebagai
sumbangan korporat, meskipun insurans belum matang
kerana Almarhumah baru mendaftar ke TABIKA pada
17 Februari. Sumbangan tersebut diberikan atas dasar
tanggungjawab sosial korporat (CSR).

Datuk Hanafiah menjelaskan bahawa setiap murid
TABIKA dan TASKA KEMAS dilindungi secara
automatik oleh Skim Insurans Kemalangan
Berkelompok Kanak-Kanak KEMAS sebaik sahaja
mendaftar, dengan caruman tahunan RM10. Skim ini
memberi perlindungan 24 jam, tertakluk kepada syarat
ditetapkan.

Majlis sumbangan disampaikan kepada ibu bapa
Almarhumah, Hamdikaswa Abdullah dan Siti Nur
Hainah Masil dalam suasana hiba dan penuh
penghormatan.

KEMAS menegaskan komitmennya untuk terus
memastikan bukan sahaja pendidikan awal yang
berkualiti kepada murid-muridnya, tetapi juga
perlindungan kebajikan dan keselamatan yang
menyeluruh.

FOTO & TEKS : UKK KEMAS Selangor

KANAK-KANAK TABIKA DAN TASKA KEMAS
DILINDUNGI INSURANS 



FOTO & TEKS : UKK KEMAS Kedah

"JOM BACA BERSAMA 10 MINIT"
PUPUK MINAT MEMBACA DARI KECIL

KEMPEN

KEDAH, 23 Apr. – Seramai 16,409 kanak-kanak
TABIKA KEMAS di seluruh negeri hari ini turut
menyahut seruan Kempen "Jom Baca Bersama 10
Minit" adalah inisiatif tahunan yang diadakan pada
23 April sempena Hari Buku dan Hak Cipta
Sedunia.

Kempen ini bertujuan memupuk budaya membaca
dalam kalangan kanak-kanak seawal usia serta
menyemai minat terhadap bahan bacaan sejak di
peringkat prasekolah. Tepat jam 11.00 pagi, semua
murid dan guru di TABIKA KEMAS mengambil
bahagian dalam aktiviti membaca selama 10 minit.

Semoga usaha ini dapat membentuk generasi celik
ilmu dan mencintai buku sebagai rakan sepanjang
hayat. Tahniah kepada semua warga TABIKA
KEMAS atas komitmen dalam menjayakan kempen
ini.

Sebenarnya kita tidak perlu menunggu kempen baru
hendak membaca, setiap helaian yang dibaca
membuka pintu kepada dunia yang lebih luas. Jom
kita ambil masa 10 minit bersama-sama setiap hari
untuk membaca dan menyemarakkan budaya ilmu
dalam masyarakat. Mulakan dengan langkah kecil,
kesannya pasti besar.

